
Een van die witrenosters wat in Mei op 'n private plaas gestroop is. Foto argief
(https://cdn.nmh.com.na:2083/S3Server/republikein/uploads/images/2024/06/06/316923.jpeg)

OMGEWING (/OMGEWING)

BYNA 50 RENOSTERS IN HALFJAAR GESTROOP

Francoise Steynberg

1 WEEK GELEDE - 2024-06-06 00:00:00
Altesaam 47 renosters is al vanjaar in Namibié gestroop waarvan 32 karkasse in die Etosha Nasionale Park gevind is.

Volgens die woordvoerder van die ministerie van die omgewing, bosbou en toerisme, Romeo Muyunda, is 33 swartrenosters en 14 witrenosters gestroop.

“Uit die 47 renosters wat tot dusver vanjaar gestroop is, is benewens die 32 in Etosha, agt swartrenosters op plase onder die renosterbewaringsprojek
gestroop, ses renosters op private plase en een in die Kunenestreek,” het Muyunda gister gesé.

Minder as 'n maand gelede op 13 Mei, het die ministerie se amptelike stropingsyfer op 38 renosters gestaan.
Muyunda het bevestig dat een olifant in die Kavango-Oosstreek gestroop is.

— francoise@nmh.com.na

Katima Mulilo: 10° | 30° Rundu: 10° | 30° Eenhana: 10° | 31° Oshakati: 11° | 29° Ruacana: 11° | 29° Tsumeb: 13° | 27° Otjiwarongo:

